ЌОНУНИ ЉУМЊУРИИ ТОЉИКИСТОН

                                                
  Дар бораи њифзи иљтимоии маъюбон
                                                          (АМОЉТ, соли 2010, №12, мод.834)
Ќонуни мазкур асосњои њуќуќї, иќтисодї ва ташкилии таъминоти њифзи иљтимоии маъюбонро муайян намуда, ба онњо имконияти баробари зиндагї ва њамгирої бо  љомеаро фароњам меорад.

БОБИ 1.

МУЌАРРАРОТИ УМУМЇ

Моддаи 1. Мафњумњои асосї

Дар Ќонуни мазкур мафњумњои асосии зерин истифода бурда мешаванд:

- маъюб – шахсест, ки дар натиљаи нуќсёбии  саломатї бо коњиши устувори вазифањои организм аз беморї, љароњат, иллати љисмонї ва аќлонї боиси мањдуд шудани фаъолияти њаётї гардидааст ва ба њифзи иљтимої ниёз дорад; 

- кўдаки  маъюб - шахси маъюби то синни 18 - сола;  

- мањдудияти фаъолияти њаётї – пурра ё ќисман гум шудани ќобилият ё имконияти шахс ба худхизматрасонї, мустаќилона њаракат ва муомила кардан, сарфањм рафтан,  рафтори  худро назорат намудан, таълим гирифтан ва ба фаъолияти мењнатї машѓул шудан;    

-  маъюбї – дараљаи мањдудияти фаъолияти њаётии инсон дар натиљаи нуќсёбии саломатї  бо коњиши устувори вазифањои организм; 

- ташхиси тиббию иљтимої - бо тартиби муќарраргардида муайян намудани эњтиёљоти шахси ташхисшаванда ба тадбирњои њифзи иљтимої, аз љумла ба тавонбахшї дар асоси арзёбии мањдудияти фаъолияти њаётї, ки дар натиљаи коњиши устувори вазифањои организм ба вуљуд омадааст; 

- тавонбахшии маъюбон – низом ва раванди пурра ё ќисман барќарорсозии ќобилияти маъюбон ба фаъолияти маишї, љамъиятї ва касбї бо маќсади мутобиќати иљтимоии маъюбон, ба даст овардани мустаќилияти моддї ва њамгироии иљтимоии онњо бо  љомеа;

- барномаи инфиродии тавонбахшии маъюб - маљмўи чорабинињои барои тавонбахшии маъюб самарабахш, ки аз шаклу намудњои алоњида, њаљм, мўњлат ва тартиби амалишавандаи тадбирњои тиббї, касбї ва дигар чорањои тавонбахшї иборатанд ва ба барќарорсозї, љуброни ќобилияти маъюб барои иљрои намудњои муайяни фаъолият равона карда шудааст; 

- љойњои махсуси корї барои бо кор таъминкунии маъюбон - љойњои корие, ки бо назардошти имконияти фардии маъюбон таљњизонида шудаанд; 

- њифзи иљтимоии маъюбон – низоми тадбирњои аз љониби давлат кафолатдодашудаи иќтисодї, иљтимої ва њуќуќї, ки ба маъюбон љињати бартарафсозї ё љуброни  мањдудияти фаъолияти њаётї шароит  муњайё менамояд ва ба фароњам овардани имконияти баробари иштироки онњо бо дигар шањрвандон  дар њаёти љомеа равона карда шудааст.

Моддаи 2. Ќонунгузории Љумњурии Тољикистон дар бораи њифзи иљтимоии  маъюбон

Ќонунгузории Љумњурии Тољикистон  дар бораи њифзи иљтимоии маъюбон ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон  онњоро эътироф кардааст, иборат мебошад.

Моддаи 3. Принсипњои   њифзи иљтимоии маъюбон
Сиёсати давлатии Љумњурии Тољикистон дар соњаи њифзи иљтимоии маъюбон дар асоси принсипњои  зерин  амалї карда  мешавад:

- ќонуният, инсондўстї, риояи  њуќуќи инсон;

-кафолати сатњи зарурии њифзи иљтимої, таъмини дастрасии тавонбахшии тиббї, иљтимої ва касбї;

- дастрасї ва баробарњуќуќии маъюбон дар баробари дигар шањрвандон ба њифзи саломатї, тањсил, истироњату саёњат ва интихоби озоди намудњои фаъолият, аз љумла фаъолияти мењнатї;

- њамкории маќомоти давлатї бо иттињодияњои љамъиятї ва дигар ташкилотњое, ки дар соњаи њимояи њуќуќ ва манфиатњои ќонунии маъюбон фаъолият мекунанд;

- манъи табъизи (дискриминатсияи) маъюбон.  

Моддаи 4. Салоњияти Њукумати Љумњурии Тољикистон  дар  соњаи њифзи  иљтимоии  маъюбон

Ба салоњияти Њукумати Љумњурии Тољикистон дар соњаи њифзи иљтимоии маъюбон дохил мешаванд:

- муайян кардани самтњои асосии  сиёсати давлатї дар соњаи њифзи иљтимоии маъюбон;

- ќабули санадњои меъёрии њуќуќї дар соњаи њифзи иљтимоии маъюбон;

- ќабули барномаи давлатии њифзи иљтимоии маъюбон;

- тасдиќи Тартиби љорї намудани квотаи бо кор таъмин кардани маъюбон;

- таъсиси Шўрои њамоњангсоз  оид ба  њифзи иљтимоии маъюбон;

- дигар салоњиятњо тибќи ќонунгузории Љумњурии Тољикистон.

Моддаи 5. Салоњияти маќомоти ваколатдори давлатии соњаи њифзи иљтимоии маъюбон
Ба салоњияти маќомоти ваколатдори давлатии соњаи њифзи иљтимоии маъюбон дохил мешаванд:

- тањияи лоињањои санадњои меъёрии њуќуќї  оид ба њифзи иљтимоии маъюбон, аз љумла дар соњаи ташхиси тиббию иљтимої;  

- њамоњангсозии ташкилию методии фаъолияти маќомоти давлатї ва дигар ташкилотњо оид ба масъалањои њифзи иљтимоии маъюбон;

- тасдиќи Ќоидањои гузаронидани ташхиси тиббию иљтимої якљоя бо маќомоти ваколатдори давлатии соњаи тандурустї;

- гузаронидани ташхиси тиббию иљтимої бо назардошти дараљаи коњиши вазифањои организм ва мањдудияти фаъолияти мењнатї муайян кардани гурўњи маъюбї, сабабњо, давомнокї, ваќти фарорасии маъюбї ва дараљаи гум кардани ќобилияти корї;

- ќабули барномањои инфиродии тавонбахшии маъюбон ва таъмини иљрои онњо;

- гузаронидани тадќиќоти илмї ва корњои таљрибавию тарроњї дар соњаи њифзи иљтимоии маъюбон; 

- омўзиш ва гузаронидани мониторинги сабабњо, шароит ва њолати маъюбї;

- ташкили такмили ихтисоси кормандони соњаи њифзи иљтимоии маъюбон, аз љумла кормандони ташхиси тиббию иљтимої ва мутахассисони таълими  имову ишора;

- амалї намудани тадбирњои хизматрасонии иљтимої ва кўмаки иљтимоии унвонї ба маъюбон;

- ташкили махзани марказонидашудаи иттилооти бањисобгирии маъюбон;

-  таъмини риояи ќонунгузории Љумњурии Тољикистон дар соњаи њифзи иљтимоии маъюбон.

Моддаи 6. Салоњияти маќомоти ваколатдори давлатии соњаи тандурустї  оид ба њифзи иљтимоии маъюбон

Ба салоњияти маќомоти ваколатдори давлатии соњаи тандурустї оид ба њифзи иљтимоии маъюбон дохил мешаванд: 

-  андешидани тадбирњо  дар самти ташаккули тарзи њаёти солим ва пешгирии маъюбї;

- муайян кардани намунаи роњхати гузаштан аз ташхиси тиббию иљтимої, муоина (ташхис) ва табобати маъюбон;  

- амалї намудани тавонбахшии тиббии маъюбон тибќи барномањои инфиродии  тавонбахшии маъюбон;

- таъмини омўзиши касбї ва бозомўзии   мутахассисони соњаи ташхиси тиббию иљтимої;

- муайян кардани рўйхати доруворї, мањсулоти барои нигоњубини маъюбон ањамияти тиббидошта, инчунин   озуќавории ѓизои солим  барои кўдакони маъюб.

Моддаи 7. Салоњияти маќомоти ваколатдори давлатии соњаи маориф  оид ба њифзи иљтимоии маъюбон

Ба салоњияти маќомоти ваколатдори давлатии соњаи маориф оид ба њифзи  иљтимоии маъюбон дохил мешаванд:

- таъмини тањсили ройгон ба маъюбон  мутобиќи ќонунгузории Љумњурии Тољикистон;

- таъмини омўзиш, бозомўзї ва такмили ихтисоси  мутахассисони соњаи хизматрасонии иљтимої ва тавонбахшии маъюбон, аз љумла мутахассисони забони имову ишора ва њуруфоти махсус;

- тањия ва тасдиќи санадњои меъёрии њуќуќие, ки фаъолияти таълимию маърифатии муассисањои  махсуси таълимиро танзим намуда, тањсили  маъюбонро таъмин мекунанд.

Моддаи 8.  Салоњияти маќомоти мањаллии њокимияти давлатї  оид ба њифзи иљтимоии маъюбон
Ба салоњияти маќомоти мањаллии њокимияти давлатї оид ба њифзи  иљтимоии  маъюбон дохил мешаванд:

- ќабули барномањои вилоятї, шањрї ва ноњиявии њифзи иљтимоии маъюбон, аз љумла хизматрасонии иљтимої, тавонбахшї  ва шуѓли маъюбон;

- таъсиси муассисањои давлатї оид ба хизматрасонии иљтимої ба маъюбон; 

- таъмини  татбиќи барномањои тавонбахшии маъюбон;  

- ташкили расонидани кўмакњои  хайрия  ва инчунин кўмаки унвонии иљтимої ба  маъюбон;

-андешидани чорањои зарурї оид ба бењтар намудани шароити манзилию маишї ва њифзи саломатии маъюбон;

- њамоњангсозии фаъолияти  ташкилотњое, ки  дар соњаи њифзи иљтимоии маъюбон  дар вилоятњо ва  шањру ноњияњо  фаъолият мекунанд;

- таъсиси Шўрои љамъиятї оид ба њамоњангсозии  масъалањои њифзи иљтимоии маъюбон дар њудуди вилоятњо ва шањру ноњияњо.   

Моддаи 9. Салоњияти маќомоти худидоракунии шањрак ва дењот оид ба њифзи иљтимоии маъюбон

Ба салоњияти маќомоти худидоракунии шањрак ва дењот оид ба њифзи иљтимоии маъюбон дохил мешаванд:

- мусоидат ба татбиќи барномањои њифзи иљтимоии маъюбон;

- љалби маблаѓњои хайрия ба маъюбон;

- расонидани хизматњои иљтимої ва хайрия ба маъюбон.

БОБИ 2.

ТАШХИСИ ТИББИЮ ИЉТИМОЇ

Моддаи 10.  Ташхиси тиббию   иљтимої

1. Маъюбї, сабабњо, давомнокї, ваќти фарорасии он, дараљаи гум кардани ќобилияти корї ва  ба њифзи иљтимої  эњтиёљманд будани шахс  бо роњи гузаронидани ташхиси тиббию  иљтимої   муќаррар карда мешавад. 

2. Ташхиси тиббию иљтимої бо назардошти арзёбии  умумии њолати организм дар асоси тањлили нишондињандањои клиникии функсионалї, маишї, иљтимої, касбї, мењнатї ва равонии шахси муоинашаванда амалї карда мешавад.

3. Бо назардошти дараљаи коњиши вазифањои  организм ва мањдудияти фаъолияти њаётї ба шахси  маъюб эътирофгардида гурўњи маъюбї ва ба шахси то синни 18 - сола категорияи «кўдаки маъюб»  муќаррар карда мешавад. 

4. Ташхиси тиббию иљтимоиро маќомоти  ваколатдори соњаи њифзи иљтимоии маъюбон анљом медињад. Тартиби ташкил ва фаъолияти маќомоти ваколатдори ташхиси тиббию иљтимоиро Њукумати Љумњурии Тољикистон муайян мекунад. 

5.Тадќиќоти илмї, ташхиси тиббию иљтимої ва клиникї, тањияи дастурамалњои методї оид ба масъалањои ташхиси тиббию иљтимоии маъюбон ва тавонбахшии онњоро муассисањои тадќиќоти илмии маќомоти ваколатдори соњаи њифзи иљтимоии маъюбон анљом медињанд.  

БОБИ 3. 

ТАВОНБАХШИИ МАЪЮБОН

Моддаи 11. Тавонбахшии  маъюбон

1. Тавонбахшии маъюбон мутобиќи барномаи инфиродї, ки дар асоси хулосаи маќомоти ваколатдори  ташхиси тиббию  иљтимої барои њар як маъюб муайян карда шудааст, амалї мегардад.

2.  Тавонбахшии  маъюбон самтњои зеринро дар бар мегирад:

 - тадбирњои барќарорсозии тиббї, аз љумла бо усули љарроњї, таъминоти воситањои техникї, протезию  ортопедї ва табобати санаторию курортї;

- роњнамоии касбї, таълим ва тањсил, мусоидат ба шуѓл, мутобиќати   истењсолї;

-  тавонбахшии иљтимоию муњитї, иљтимоию омўзгорї, иљтимоию равоншиносї ва иљтимоию фарњангї,  инчунин мутобиќати иљтимоию маишї;

- варзиш ва тадбирњои тарбияи љисмонї ва солимгардонї.

3. Амалї  намудани самтњои асосии  тавонбахшии  маъюбон  аз воситањои техникї ва дигар воситањои тавонбахшї истифода бурдани маъюбон, фароњам овардани шароити зарурї барои маъюбон дар истифодаи бемамониат аз иншоотњо, биноњои истиќоматї, муњандисию наќлиётї  ва инфрасохтори иљтимої, истифода аз воситањои алоќа ва иттилоот, инчунин таъмин намудани  маъюбон ва аъзои оилаи онњоро бо иттилоот дар бораи масъалањои  тавонбахшии маъюбон пешбинї менамояд.

Моддаи 12. Барномаи инфиродии тавонбахшии  маъюб

1. Барномаи инфиродии  тавонбахшии маъюб њам татбиќи тадбирњои  тавонбахширо, ки ба маъюб аз њисоби буљети давлатї ройгон пешнињод мегарданд ва њам амалї намудани тадбирњои тавонбахшиеро пешбинї менамояд, ки тибќи санадњои меъёрии њуќуќии Љумњурии Тољикистон дар пардохти онњо худи маъюб ё корфармоёне, ки бо айби онњо ба шахс осеби мењнатї расонида шудааст ё бемории касбї фаро расидааст, иштирок мекунанд.

2. Иљрои барномаи инфиродии тавонбахшии маъюб барои  маќомоти дахлдори њокимияти давлатї, маќомоти худидоракунии шањрак ва дењот,  корхонањо, муассисањо ва  ташкилотњо, новобаста ба шакли ташкилию њуќуќї ва  моликияташон  (минбаъд - ташкилотњо) ва шахсони воќеї, њатмї мебошад.

3. Барномаи инфиродии тавонбахшї барои маъюб хусусияти тавсиявї дошта, ў њаќ дорад, ки аз ин ё он намуд, шакл ва андозаи тадбирњои тавонбахшї, инчунин умуман аз татбиќи барнома даст кашад. Маъюб њуќуќ дорад, ки масъалаи бо воситаи мушаххаси техникии  тавонбахшї ё намуди тавонбахшї, аз ќабили аробача-курсии пањлўдор, воситањои протезию ортопедї, маводи чопї бо њуруфи махсус, асбоби шунавої, таљњизоти  огоњкунанда, маводи видеоии дорои сатри равон ё  тарљумаи имову ишора ва дигар воситањои ба ин монанд таъмин намудани худро мустаќилона њал  кунад.

4. Агар воситаи техникї ё хизматрасонии тавонбахшии дар барномаи  инфиродии тавонбахшї муќарраргардида ба маъюб пешнињод карда нашаванд ё худи маъюб ин воситаро аз њисоби маблаѓи худ дастрас ё њаќќи хизматрасониро пардохта бошад, ба ў арзиши воситаи техникии тавонбахшї ва њаќќи хизматњое, ки мебоист ба маъюб расонида мешуданд, тибќи тартиби  муайяннамудаи Њукумати Љумњурии Тољикистон  љуброн карда мешавад. 

5. Дар њолати аз барномаи инфиродии тавонбахшї пурра ё  ќисман даст кашидани маъюб (ва ё шахсе, ки манфиати ўро намояндагї менамояд) маќомоти њокимияти давлатї, маќомоти худидоракунии шањрак ва дењот,  ташкилотњо аз иљрои барнома озод мегарданд ва ин ба маъюб њуќуќи гирифтани љубронпулиро ба андозаи арзиши чорабинињои тавонбахшии ройгон намедињад.

Моддаи 13.  Воситањои техникии тавонбахшии маъюбон

1. Воситањои техникии тавонбахшии маъюбон аз асбобу олоти махсусе иборатанд,  ки барои љуброн ё бартарафсозии нуќсонњо ва  мањдудиятњои    фаъолияти њаётии маъюбон истифода бурда мешаванд.

2.  Воситањои техникии тавонбахшии маъюбон инњоянд:

- воситањо барои њаракат; 

- воситањои махсус барои худхизматрасонї;

- воситањои махсус барои нигоњубин;

- воситањои махсус барои роњнамої, муошират ва табодули ахбор;

- воситањои махсус барои таълим (аз ќабили адабиёт барои нобиноён) ва барои машѓул шудан бо фаъолияти мењнатї;

- маснуоти протезї (аз ќабили маснуоти протезию ортопедї, пойафзоли ортопедї ва либосњои махсус, протезњои чашм ва асбобњои шунавої);

- таљњизоти махсуси варзишї ва машќ, асбобњои варзишї.

3. Зарурати ба маъюб пешнињод намудани воситањои техникии тавонбахшие, ки мањдудияти устувори фаъолияти њаётии маъюбро љуброн ё бартараф мекунанд, аз рўи нишондињандањои тиббї муайян карда мешавад. 

4. Бо воситањои техникии тавонбахшї таъмин кардани маъюб аз рўи нишондињандањои мувофиќат ва номувофиќатии тиббї аз љониби маќомоти ваколатдори соњаи њифзи иљтимоии маъюбон амалї карда мешавад. 

5. Нишондињандањои мувофиќат ва номувофиќатии тиббї дар асоси арзёбии коњиши устувори вазифањои организм бар асари беморї, љароњат, иллати љисмонї ва аќлонї муќаррар карда мешаванд. 

6. Воситањои техникии тавонбахшї, ки тибќи барномаи инфиродии тавонбахшї пешбинї гардидаанд, аз њисоби маблаѓњои буљети давлатї ё суѓуртаи иљтимої бо тартиби муќаррарнамудаи Њукумати Љумњурии Тољикистон барои истифодаи ройгон ба маъюб дода мешаванд. 

Моддаи 14. Манбаъњои маблаѓгузории тадбирњои тавонбахшї, воситањои техникї  ва хизматрасонињо ба маъюбон
1. Манбаъњои  маблаѓгузории тадбирњои тавонбахшї, воситањои техникї ва хизматрасонињо, ки ба маъюбон пешнињод мегарданд,  маблаѓњои  буљети давлатї ва инчунин маблаѓњои  корфармоёне мебошанд, ки  бо айби онњо шахс осеби мењнатї гирифтааст ё гирифтори бемории касбї шудааст.

2. Маблаѓњои иловагї барои маблаѓгузории харољоти тадбирњои тавонбахшї, воситањои техникї ва хизматрасонињо, ки ба маъюбон пешнињод мегарданд, метавонанд дигар  манбаъњое бошанд, ки ќонунгузорї манъ накардааст.

3. Имтиёзу кафолатњое, ки барои маъюбон мувофиќи Ќонуни мазкур пешбинї шудаанд, метавонанд дар шакли пулї ва ё кўмаки иљтимоии унвонї бо тартиби муќаррарнамудаи Њукумати Љумњурии Тољикистон  љуброн карда шаванд. 

БОБИ 4. 

ТАЪМИНИ ФАЪОЛИЯТИ ЊАЁТИИ МАЪЮБОН

Моддаи 15. Ёрии тиббї ба маъюбон

Ба маъюбон дар муассисањои давлатии тиббию иљтимої ба таври ройгон ё имтиёзнок бо тартиби муќаррарнамудаи ќонунгузории Љумњурии Тољикистон ёрии тиббї расонида мешавад.

Моддаи 16.  Табобати санаторию курортии маъюбон

1. Маъюбон дар асоси хулосаи ташхиси тиббию иљтимої ба табобати ройгон ва ё имтиёзноки санаторию курортї, бенавбат гирифтани роњхат ва рафтуомади ройгон ба мањалли табобат бо тартиби муќаррарнамудаи Њукумати Љумњурии Тољикистон њуќуќ доранд.

2. Ба маъюбоне, ки кор намекунанд, аз љумла ба маъюбони дар муассисањои будубоши доимї (статсионарї) истиќоматдошта, барои табобати санаторию курортї аз љониби маќомоти ваколатдори давлатии соњаи њифзи иљтимоии маъюбон ё аз љониби ташкилотњое, ки ба онњо зарари расонидаро талофї мекунанд, роњхати ройгон дода мешавад.

3. Маъюбоне, ки кор мекунанд, њуќуќ доранд роњхати табобати  санаторию курортиро аз љои корашон ройгон ё бо пардохти 50 фоизи арзиши он гиранд.  

Моддаи 17. Муњайё намудани шароити  тањсил ва касбомўзї ба маъюбон

1. Давлат бо тартиби муќаррарнамудаи  санадњои меъёрии њуќуќии Љумњурии Тољикистон ба маъюбон муњайё намудани шароити заруриро барои тањсил ва касбомўзї кафолат медињад.

2. Давлат тибќи барномаи инфиродии тавонбахшї ба маъюбон таълиму тарбияи ройгонро дар муассисањои томактабї, тањсилоти умумї, ибтидоии касбї, миёнаи касбї, олии касбї, тањсилоти касбии баъд аз муассисаи олии касбї, тањсилоти  иловагї ва махсус дар муассисањои давлатии тањсилоти умумї  ва махсус таъмин менамояд.

Моддаи 18.  Тарбияи томактабии кўдакони маъюб 
1. Бо маќсади фароњам овардани имконияти бештар барои тарбияи томактабии кўдакони маъюб ва ба онњо расонидани кўмаки зарурии тавонбахшї дар муассисањои кўдаконаи томактабии умумї барои будубоши кўдакони маъюб шароит муњайё карда мешавад.

2. Ба кўдакони маъюбе, ки вазъи саломатиашон барои гирифтани тарбия дар муассисањои томактабии умумї имконият намедињад, муассисањои махсуси томактабї таъсис дода мешаванд.

Моддаи 19.  Тањсилоти умумии кўдакони маъюб

Кўдакони маъюб дар муассисањои тањсилоти миёнаи умумї, ки њангоми  зарурат бо воситањои махсуси техникї таљњизонида мешаванд ва инчунин дар муассисањои махсуси таълимї тибќи ќонунгузории Љумњурии Тољикистон  тањсилоти умумї мегиранд. 

Моддаи 20.  Тарбия ва таълими кўдакони маъюб дар хона

1. Дар сурати мављуд набудани имконияти тарбия ва таълими кўдакони маъюб дар муассисањои таълимї, тарбия ва таълими онњо бо назардошти хоњиши падару модарашон (шахсоне, ки онњоро иваз мекунанд) дар хона ба роњ монда мешавад. 

2. Муассисањои таълимию тарбиявии дахлдор ба падару модар (шахсоне, ки онњоро иваз мекунанд) барои тарбия ва таълими кўдакони маъюб дар хона кўмак  мерасонанд.

Моддаи 21. Тарбияи беруназмактабии кўдакони маъюб

Бо  маќсади инкишофи њамаљониба ва муносиби кўдакони маъюб, дар рўњи фаъолнокии љамъиятї, майлу раѓбат ба мењнат, илму техника, санъат ва варзиш тарбия намудани онњо маќомоти маориф ва дигар маќомоти давлатї вазифадоранд, ки тарбияи беруназмактабиро бо муњайё намудани шароити мусоид барои кўдакони маъюб дастрас гардонанд.  

Моддаи 22. Тарбия ва таълими кўдакони маъюб дар муассисањои будубоши доимї (статсионарї)

Тарбия ва таълими кўдакони маъюби дар муассисањои будубоши  доимї (статсионарї) истиќоматдошта аз тарафи муассисањои мазкур пайваста дар  алоќамандї бо  мутобиќкунии шароити иљтимоию маишї ва мењнатї таъмин карда мешавад. 

Моддаи 23. Тањсилоти  касбии маъюбон 
1. Тањсилоти касбии маъюбон (ибтидоии касбї, миёнаи касбї, олии касбї, тањсилоти касбии баъд аз муассисаи олии касбї) дар муассисањои таълимии умумї амалї гардонида мешавад. Барои маъюбоне, ки ба шароити махсуси тањсилоти касбї эњтиёљ доранд, муассисањои  махсуси таълимии касбии шаклу намудњои гуногун ё дар муассисањои умумии таълимии касбї шароити мувофиќ фароњам оварда мешавад. 

2. Маъюбони  гурўњњои I ва II, ки  ба онњо аз рўи хулосаи ташхиси тиббию иљтимої дар муассисањои тањсилоти ибтидоии касбї, миёнаи касбї ва олии касбї тањсил намудан манъ карда нашудааст, ба муассисањои мазкур бидуни озмун бо тартиби муќаррарнамудаи Њукумати Љумњурии Тољикистон ќабул карда мешаванд.

3. Тайёрии касбї ва тањсилоти касбии маъюбон дар муассисањои махсуси таълимии касбии маъюбон мутобиќи стандартњои давлатии таълимї, дар асоси барномањои таълимие, ки барои омўзонидани маъюбон мувофиќ гардонида шудаанд, сурат мегирад.

4. Ќоидањои ќабули маъюбон ба муассисањои тањсилоти ибтидоии касбї, миёнаи касбї ва олии касбї ва  тартиби маблаѓгузории онњоро  Њукумати Љумњурии Тољикистон  муайян  менамояд. 

Моддаи 24.  Забони имову ишора

1. Давлат забони имову ишораро ба маъюбон њамчун воситаи муоширати байни шахсон эътироф  мекунад.

2. Вазъи њуќуќї ва доираи истифодаи забони имову ишораро  санадњои меъёрии њуќуќии  Љумњурии Тољикистон муайян менамоянд.

Моддаи 25. Таъмини дастрасии бемамониати маъюбон  ба иншооти инфрасохторї ва воситањои наќлиёт
1. Маќомоти њокимияти давлатї, худидоракунии шањрак ва дењот,  дигар ташкилотњо барои дастрасии бемамониати маъюбон (инчунин маъюбоне, ки аз аробачањои маъюбї истифода мебаранд) ба иншооти иљтимоии инфрасохторї (истиќоматї, љамъиятї, биноњои истењсолї, иншооти варзишї, мавзеъњои истироњатї, муассисањои маданию маърифатї ва дигар иншооту муассисањо), инчунин барои истифодаи бемамониат аз наќлиёти роњи оњан, њавої, наќлиёти автомобилии байнишањрї ва њамаи намудњои наќлиёти мусофирбарии шањрї ва наздишањрї, воситањои алоќа ва иттилоотї шароит фароњам меоранд. 

2. Лоињакашї ва сохтмони шањрњо, дигар мањалњои ањолинишин, ташкили минтаќањои истиќоматї ва истироњатї, тањияи лоињањои нави сохтмон ва азнавсозии биноњо, иншоот ва маљмааи онњо бе мутобиќ гардониданашон барои дастрасї ва истифодабарии маъюбон иљозат дода намешавад. 

3. Маблаѓгузории харољоти фароњам овардани шароит барои дастрасии бемамониати маъюбон ба иншооти инфрасохтори муњандисї, наќлиётї ва  иљтимої, инчунин барои истифодаи бемамониат аз наќлиёти роњи оњан, наќлиёти њавої ва њамаи намудњои наќлиёти мусофирбари шањрї, ноњиявї ва байниноњиявї, воситањои алоќа ва иттилоотї аз њисоби соњибмулкони иншооти мазкур амалї карда мешавад.

4. Бо маќсади фароњам овардани шароити мусоид ба маъюбон ташкилотњое, ки талаботи ањолиро ба хизматрасонии наќлиётї таъмин менамоянд, ўњдадоранд, ки истгоњњо, фурудгоњњо ва дигар  иншоот, инчунин воситањои наќлиёташонро бо таљњизоти махсус муљањњаз гардонанд, то ин ки маъюбон имконияти истифодаи бемамониатро аз ин иншооту воситањо дошта бошанд. 

Моддаи 26.  Таъмини шуѓли маъюбон 

1. Ба  маъюбон тавассути баргузор намудани чорабинињои махсуси зерин, ки дараљаи раќобатпазирии онњоро дар бозори мењнат баланд мебардоранд, кафолати шуѓли мењнатї дода мешавад: 

- дар ташкилотњо, новобаста ба шакли ташкилию њуќуќї ва  моликияташон, квотањо барои ба кор ќабул намудани маъюбон ва њадди аќалли теъдоди љойњои махсуси корї барои онњо муќаррар карда мешаванд;

- њавасмандгардонии ташкилотњо барои таъсис додани љойњои иловагии корї (аз љумла љойњои махсуси корї) љињати  бо кор таъминкунии маъюбон;

- фароњам овардани шароити мењнати мутобиќ ба барномањои инфиродии тавонбахшии маъюбон;

- фароњам овардани шароити мусоид барои фаъолияти соњибкории маъюбон;

-  ташкил намудани омўзиши касбњои нав барои маъюбон.

2. Дар ташкилотњо, новобаста аз шакли ташкилию њуќуќї ва моликияташон, њангоми на камтар аз 20 нафар будани шумораи кормандони онњо ба андозаи  на камтар аз панљ фоиз аз шумораи  умумии кормандон ба маъюбон барои ба кор ќабул кардан квота  муќаррар карда мешавад.   

3. Њадди аќалли теъдоди љойњои махсуси корї барои бо кор таъмин кардани маъюбон ба њар як  ташкилот дар доираи  квотаи муќарраргардидаи ба кор ќабул намудани маъюбон муайян карда мешавад. 

4. Барои ташкилотњое, ки маъюбонро бо кор таъмин мекунанд, мутобиќи ќонунгузории Љумњурии Тољикистон андозбандии имтиёзнок муќаррар карда мешавад.    

Моддаи 27.  Њуќуќњои маъюбон дар муносибатњои мењнатї

1. Барои маъюбоне, ки кор мекунанд, аз љониби корфармоёни онњо мутобиќ ба барномаи инфиродии тавонбахшии маъюбон шароити зарурии мењнат фароњам оварда мешавад.

2. Имтиёзњои иловагии маъюбон вобаста ба  давомнокии кўтоњи ваќти корї, рухсатињои иловагї, инчунин дигар кафолатњо дар муносибатњои мењнатї тибќи Кодекси мењнати Љумњурии Тољикистон ва дигар санадњои меъёрии њуќуќї ба танзим  дароварда мешаванд.  

Моддаи 28. Нигоњ доштани  манзили  истиќоматии маъюбе, ки дар муассисаи будубоши доимии (статсионарии) хизматрасонии иљтимої ќарор дорад

1. Дар  давоми  мўњлати муайяннамудаи барномаи инфиродии тавонбахшї, ки маъюб дар муассисаи будубоши доимии (статсионарии)  хизматрасонии иљтимої  ќарор дорад, манзили истиќоматии аз фонди манзили давлатї ба ў људо кардашуда нигоњ дошта мешавад. 

2. Баъди гузаштани ин мўњлат, агар маъюб дар манзили истиќоматии давлатии ба ў људо кардашуда мустаќилона зиндагї карда  натавонад, манзили истиќоматии мазкур бо тартиби  муќаррарнамудаи ќонунгузории Љумњурии Тољикистон ба  дигар маъюби  мўњтољи манзил дода мешавад. 

Моддаи 29. Њуќуќи  маъюбон ба таъминоти иљтимої

1. Маъюбон ба гирифтани нафаќа, кўмакпулї ва хизматрасонии иљтимої бо тартиби муќаррарнамудаи ќонунгузории Љумњурии Тољикистон  њуќуќ доранд.

2. Маъюбоне, ки кор мекунанд, новобаста ба гирифтани  нафаќа, ба тамоми намудњои кўмакпулї аз рўи суѓуртаи давлатии иљтимої, аз љумла ба кўмакпулї барои корношоямии муваќќатї,  њуќуќ доранд.

3. Маъюбон бо тартиби муќаррарнамудаи Њукумати Љумњурии Тољикистон барои рафтуомади ройгон ё имтиёзнок ба љои табобат вобаста ба протезмонї ва тавонбахшї њуќуќ  доранд. 

4. Ба оилањое, ки ду ва зиёда маъюб доранд, инчунин ба падар ё модари танњои маъюб, ки кўдаки маъюбро тарбия мекунанд, бо тартиби муайяннамудаи Њукумати Љумњурии Тољикистон ёрии иловагии иљтимої расонида мешавад.   

Моддаи 30. Имтиёзњои  маъюбон барои  истифода аз наќлиёт 
1. Маъюбон њуќуќ доранд аз наќлиёти ноњиявї, байни ноњиявї, шањрї ва байнишањрии истифодаи љамъиятї (ба истиснои таксї) ба тариќи ройгон истифода баранд. Њамчунин маъюбон њуќуќи истифодаи имтиёзноки наќлиёти роњи оњан ва њавоиро доранд.

2. Тартиби аз наќлиёт ройгон ва имтиёзнок истифода бурдани  маъюбонро  Њукумати Љумњурии Тољикистон муайян менамояд.

Моддаи 31. Имтиёзњои маъюбон барои пардохти њаќќи манзили истиќоматї, хизматрасонии коммуналї ва андозњо

1. Маъюбон ба имтиёзњо, аз љумла андозбандии имтиёзнок бо тартиби муќаррарнамудаи ќонунгузории Љумњурии Тољикистон, њуќуќ доранд.

2. Маъюбони гурўњњои I ва II  њуќуќи пардохти имтиёзноки њаќќи   манзили истиќоматї, хизматрасонии коммуналї (ба ѓайр аз ќувваи барќ, гази табиї) ва телефон, инчунин имтиёзи ба моликияти шахсї харидани хонаи давлатии истиќоматиашонро дар њаљми 50 фоиз ва њуќуќи бенавбат ва ройгон гузаронидани хати телефон, барќ, газ ва оби нўшокиро доранд.

3. Маќомоти мањаллии њокимияти давлатї, дигар ташкилотњо дар доираи салоњияти худ тибќи ќонунгузории Љумњурии Тољикистон метавонанд ба маъюбон барои пардохти њаќќи манзили истиќоматї, хизматрасонии коммуналї, андозњои мањаллї ва дигар пардохтњо имтиёзњои  иловагї муќаррар намоянд.

БОБИ 5. 

ИТТИЊОДИЯЊОИ ЉАМЪИЯТИИ МАЪЮБОН

Моддаи 32.  Њуќуќи маъюбон ба таъсиси иттињодияњои љамъиятї

1. Маъюбон бо маќсади њифзи њуќуќ ва манфиатњои ќонунии худ, таъмини имконияти баробар бо шањрвандони дигар метавонанд иттињодияњои љамъиятї таъсис дињанд, ба узвияти онњо шомил гарданд, инчунин бемамониат аз узвияти иттињодияњои мазкур бароянд. 

2. Тартиби таъсис  ва фаъолияти иттињодияњои љамъиятии маъюбон мутобиќи ќонунгузории Љумњурии Тољикистон муќаррар карда мешавад. 

3. Давлат барои фаъолияти иттињодияњои љамъиятии маъюбон мусоидат менамояд. 

4. Ба моликияти  иттињодияњои љамъиятии маъюбон метавонанд  корхонањо, муассисањо, дигар ташкилотњо, бинову иншоот, таљњизот, наќлиёт, манзил, арзишњои зењнї, воситањои пулї, сањмияњо ва дигар коѓазњои ќиматнок, инчунин дигар намудњои моликият мутобиќи ќонунгузории Љумњурии Тољикистон тааллуќ дошта бошанд.

5. Иттињодияњои љамъиятии маъюбон ва ташкилотњои онњо           тибќи ќонунгузории Љумњурии Тољикистон аз  андозбандии имтиёзнок ва афзалиятњо истифода мебаранд.

Моддаи 33. Иштироки иттињодияњои љамъиятии маъюбон дар њалли  масъалањои ба маъюбон дахлдошта 

1. Иттињодияњои љамъиятии маъюбон метавонанд дар  њалли масъалањои ба  маъюбон дахлдошта иштирок намоянд.

2. Маќомоти давлатї, инчунин дигар ташкилотњо, вазифадоранд намояндагони иттињодияњои љамъиятии маъюбонро дар тайёр ва ќабул намудани ќарорњои ба манфиати маъюбон дахлдошта љалб намоянд. 

БОБИ  6.

МУЌАРРАРОТИ ХОТИМАВЇ

Моддаи 34.  Љавобгарї барои вайрон кардани Ќонуни мазкур

Шахсони воќеї ва њуќуќие, ки  Ќонуни мазкурро вайрон мекунанд, тибќи ќонунгузории Љумњурии Тољикистон ба љавобгарї кашида мешаванд.

Моддаи 35. Дар бораи аз эътибор соќит донистани Ќонуни Љумњурии Тољикистон «Дар бораи њимояи иљтимоии маъюбон дар Љумњурии Тољикистон»

Ќонуни Љумњурии Тољикистон аз 24 декабри соли 1991 «Дар бораи њимояи иљтимоии маъюбон дар Љумњурии Тољикистон» (Ахбори Шўрои Олии Љумњурии Тољикистон, с. 1992, №3, мод. 32; с. 1994, №2, мод. 50; Ахбори Маљлиси Олии Љумњурии Тољикистон, с. 1995, №22, мод. 261; с. 2004, №2, мод. 40; с. 2005, №3, мод. 132; с.2008, №1, ќ.2, мод.23) аз эътибор соќит дониста шавад.

Моддаи 36.  Тартиби  мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

